Na Lochlannaich

Mar a tha an t-ainm Gaidhlig @ mineachadh dhuinn, b’ e buidheann
de dhaoine bho na duthchannan Lochlannach (Nirribhidh, An
Danmhairg agus an t-Suain) a bha anns na Lochlannaich. Dh’fhag
moran dhe na Lochlannaich na sgirean anns an robh iad air tighinn
beod airson malairt agus aiteachas a stéidheachadh, cogadh
agus creachadh a dhéeanamh agus gus tirean ura fhaicinn.

Sheol iad agus thug iad buaidh air sgirean fad is
farsaing anns a’ Chuan Atlantaig a Tuath.

Tha fianais bho eachdraidh ag innse dhuinn gun robh
tuineachaidhean Lochlannach air an steidheachadh anns na
duthchannan far a bheil Canada, Innis Tile, Irag agus An Ruis anns
an latha an-diugh a bharrachd air duthchannan a bha na b’ fhaisge
orra.

Thug iad buaidh mhor air iomadh sgire a thaobh
canan, cultar agus doigh-beatha.

Bha an creideamh agus na creideasan aca fhéin aca agus bha
iad air feadhainn dhe na seoladairean a b’ fthearr air an

t-saoghal le longan mora aca gus daoine a ghiulan
miltean mora thar a’ chuain.



Bha na Lochlannaich aig airde an cumhachd
eadar deireadh an 8mh agus meadhan an

11mh linn. Tha aithrisean ann gun tainig
Lochlannaich bho Nirribhidh a dh’Alba agus a dh’Eirinn.

B’ ann air eilean beag Lindisfarne, far costa an ear-
: thuath Shasainn, a chaidh a’ chiad ionnsaigh aig
na Lochlannaich a chlaradh.

7 Bha manachainn Chriosdail air an eilean sin agus chaidh
e a creachadh agus a milleadh leis na Lochlannaich anns a’
s bhliadhna 793. Chaidh togalach nam manach a sgrios agus
chaidh manaich a mharbhadh. Bha cuid dhe na stérasan bu

phriseile aig an eaglais Chriosdail anns an eilean sin.

Direach da bhliadhna an deidh nan ionnsaighean a chaidh

a dheanamh air Eilean Lindisfarne, chaidh ionnsaighean eile

a thoirt air eilean far an robh manachainn agus far an robh
coimhearsnachd Chriosdail air a stéidheachadh. Bha Eilean I fior
chudromach leis gur ann air an eilean sin a steéidhich an Naomh
Calum Cille manachainn agus coimhearsnachd Chriosdail anns

a’ bhliadhna 563.

Thug na Lochlannaich ionnsaighean air an eilean sin
tri tursan anns na bliadhnachan 795, 802 agus 805.

Cha b’ ann a-mhain air Eilean I a thug Lochlannaich ionnsaigh.
Chaidh iad air tir anns na h-Eileanan Siar, Arcaibh agus
Sealtainn agus air tir-mor na h-Alba cuideachd.

